
Shri Krishnashtakam

ಶ್ರೀಕೃಷ್ಣಾಷ್ಟಕಂ

ತ್ರಿಭುವನಾಲಿಸರೋಜಸರೋವರಂ ಪರಮಮೋದಪಯಃಸುಪಯೋನಿಧಿಂ .

ವಿಮಲಯೋಗಿಮನೋಽಲಿಕುಶೇಶಯಂಯದುಕುಲೈಕಮಣಿಂತಮಹಂಭಜೇ .. 1..

ಜಲಜಪೀಠಮುಖಾಮರದೇಶಿಕಂ ಭವವಿರಿಂಚಿಸುರೇಂದ್ರಕೃತಸ್ತವಂ .

ನಿಖಿಲಕಾಮಿತಶೀಕರತೋಯದಂಯದುಕುಲೈಕಮಣಿಂತಮಹಂಭಜೇ .. 2..

ಅದಿತಿಜಾಂಬುಜಪುಂಜದಿವಾಕರಂ ದಿತಿಜಕಂಜತುಷಾರಜವೋಪಮಂ .

ವಿಗತಮೋಹಮಜಂಜನನಾಂತಕಂ ಯದುಕುಲೈಕಮಣಿಂತಮಹಂಭಜೇ .. 3..

ತ್ರಿಜಗದಂಬುರುಹೋದಿತಭಾಸ್ಕರಂ ಸಕಲಸತ್ತ್ವಹೃದಬ್ಜಕೃತಾಲಯಂ .

ಸ್ವಜನಮೋಹಮಹಾರ್ಣವಪೋತಕಂ ಯದುಕುಲೈಕಮಣಿಂತಮಹಂಭಜೇ .. 4..

ಶ್ರುತಿಮಯೋಜ್ಜ್ವಲಕೌಸ್ತುಭಮಾಲಿಕಂ ರವಮುಕಭೂತಮಯಾಸ್ತ್ರಚತುಷ್ಟಯಂ .

ಸಭುವನಾಂಡಕದಂಬಕಮೇಖಲಂಯದುಕುಲೈಕಮಣಿಂತಮಹಂಭಜೇ .. 5..

ದಿನಕರಾದಿವಿಭಾಸಕಭಾಸಕಂ ಶ್ರುತಿಮುಖಾಕ್ಷಗಣಾಕ್ಷಮನಕ್ಷಕಂ .

ಜ್ವಲನಮಾರುತಶ್ಕ್ರಮದಾಪಹಂಯದುಕುಲೈಕಮಣಿಂತಮಹಂಭಜೇ .. 6..

ಜಲಧಿಜಾನನಕಂಜಮಧುವ್ರತಂ ರುಚಿರರೂಪವಿಕೃಷ್ಟವರಾಂಗನಂ .

ಯತಿವರಾದರಗೀತಚರಿತ್ರಕಂ ಯದುಕುಲೈಕಮಣಿಂತಮಹಂಭಜೇ .. 7..

ಕ್ರತುಪತಿಂಕುಪತಿಂಜಗತಾಂಪತಿಂ ಪತಿಪತಿಂವಿಪತಿಂಕಮಲಾಪತಿಂ .

ಫಣಿಪತಿಂಗಜಗೋಕುಲಗೋಪತಿಂಯದುಕುಲೈಕಮಣಿಂತಮಹಂಭಜೇ .. 8..

ಯದುಪತೇರಿದಮಷ್ಟಕಮದ್ಭುತಂ ವೃಜಿನಶುಷ್ಕವನೋಗ್ರದವಾನಲಂ .

ಪಠತಿಯಸ್ತುಸಮಾಹಿತಚೇತಸಾ ಸಲಭತೇಽಖಿಲಯೋಗಫಲಂದ್ರುತಂ .. 9..

..ಇತಿ ಶ್ರೀಸ್ವಾಮಿಬ್ರಹ್ಮಾನಂದವಿರಚಿತಂ ಶ್ರೀಕೃಷ್ಣಾಷ್ಟಕಂ ಸಂಪೂರ್ಣಂ ..

(ದ್ರುತವಿಲಂಬಿತಂ ವೃತ್ತಂ)
ಸಮಾನಾರ್ಥೀ ಶಬ್ದಾಃ
ಜ -ಬ್ರಹ್ಮಾ,ಯತಿವರ - ಶುಕಾದಯಃ, ಕು -ಪೃಥಿವೀ,ವಿಗತಃ ಪತಿರ್ಯಸ್ಮಾತ್,

ವಿಪತಿಂ - ಗರುಡಾಸ್ಯವಾ,ಫಣಿಪತೀ - ಶೇಷಃ, ಗಜ - ಗಜೇಂದ್ರಃ

